
1. Իրավական ակտի ընդունման անհրաժեշտությունը
ՀՀ արտաքին գործերի նախարարության (այսուհետ՝ նախարարություն) հաշվեկշռում հաշվառված է 15 մեքենա, որոնցից 14-ը ՀՀ վարչապետի հանձնարությամբ ենթակա է կրճատման: Հաշվի առնելով 2025-2026թթ. ՀՀ պետական բյուջեի  միջնաժամկետ  ծրագրերի մեջ ներառված օտարերկրյա պետություններում ՀՀ դիվանագիտական ծառայության մարմիններում առկա հին և մաշված ավտոմեքենաների թարմացման գործընթացը, ինչպես նաև նախարարության հաշվեկշռում առկա կրճատվող մեքենաների ցանկում ընդգրկված նոր և տեխնիկապես լավ վիճակում գտնվող ավտոմեքենաները, ՀՀ վարչապետի հետ համաձայնեցված, նախարարությունը նախատեսում է տեղափոխել և օտարերկրյա պետություններում ՀՀ դիվանագիտական ծառայության մարմինների տնօրինմանը հանձնել նախարարության հաշվեկշռում առկա 9 տրանսպորտային միջոցները: Ավտոմեքենաները գտնվում են տեխնիկապես անթերի վիճակում: Անսարքություններ և կոսմետիկ խնդիրներ առկա չեն: 
Ավտոմեքենաների տեղափոխումն օտարերկրյա պետություններում ՀՀ դիվանագիտական ծառայության մարմինների հաշվեկշռին հնարավորություն կտա տնտեսել էական ֆինանսական միջոցներ, ինչպես նաև կնպաստի օտարերկրյա պետություններում ՀՀ դիվանագիտական ծառայության մարմինների բնականոն աշխատանքի պատշաճ կազմակերպմանը: 

2. Առաջարկվող կարգավորման բնույթը
Նախագծով առաջարկվում է նախարարությանն ամրացված 9 տրանսպորտային միջոցները հետ վերցնել և ամրացնել օտարերկրյա պետություններում ՀՀ դիվանագիտական ծառայության մարմիններին: Որոշումն ուժի մեջ մտնելուց հետո մեկամսյա ժամկետում  Հայաստանի Հանրապետության արտաքին գործերի նախարարի համապատասխան իրավական ակտով կիրականացվի տրանսպորտային միջոցների բաշխումը օտարերկրյա պետություններում համապատասխան դիվանագիտական ծառայության մարմիններին:

3. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է Արտաքին գործերի նախարարության կողմից:

4. Պետական բյուջեի եկամուտներում և ծախսերում սպասվելիք փոփոխություններ
Որոշման նախագծի ընդունմամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում

5. Կապը ռազմավարական փաստաթղթերի հետ.
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը ուղղված մի շարք կատարման ենթակա միջոցառումներ։ 

